
ҚАЛДЫҚТАН — 
ҚАЙТА ӨНДІРІСКЕ

Дөң тау-кен байыту комбинатында өндіріс қалдықтарында қалып 
қоятын хромды қайта айналымға енгізуге мүмкіндік беретін 
жаңа технологияны игеру жұмыстары жалғасып жатыр. 

Бүгінде комбинаттың флотациялық 
учаскесі жобалық қуатының 97 пайызына 
шықты. Бұл — бұрын қалдықтардан ажы-
рату қиын болған хромның ең ұсақ бөл-
шектерін де тиімді бөліп алуға мүмкіндік 
туғанын білдіреді.

Тарихы комбинатпен тамырласқан 
Хромтау үшін бұл жобаның маңызы ай-
рықша. Аталған комбинаттың тоқсан 
жылға жуық өндірістік тарихында кенді 
өңдеуден қалған қалдықтардың едәуір 
көлемі жинақталған. Алайда сол қал-

дықтардың өзінде құнды ресурс — хром 
бар. Енді заманауи технологияның арқа-
сында бұрын кәдеге аспай келген бұл 
шикізат қайта өңделуде.

ERG Green бағдарламасының 
алғашқы кезеңі аясында 2023 жылы гра-
витациялық байыту фабрикасы іске қо-
сылды. Ол жинақталған шламдардан 
хромды бөліп алуға мүмкіндік берді. Де-
генмен хромның белгілі бір бөлігі ең ұсақ 
түйіршіктердің құрамында қалып қойды. 
Осы құнды компонентті де өндіріске қай-

тару үшін Дөң тау-кен байыту комбина-
тында арнайы флотациялық учаске са-
лынды. Нысан өткен жылдың қыркүйегін-
де іске қосылды.

Қарапайым тілмен айтқанда, жаңа 
технология қалдық құрамындағы хром-
ды басқа материалдардан ажыратып, 
оны әрі қарай өндіріске қажетті қосымша 
шикізат ретінде пайдалануға жол аша-
ды. Ең бастысы — бұл үшін кен өндіру 
көлемін арттырудың қажеті жоқ. Яғни 
бұрыннан өндірілген ресурс қайтадан ай-
налымға түседі.

Хром өндірісіндегі флотация — тех-
нологиялық тұрғыдан күрделі міндет-
тердің бірі. Бұл әдіс руданың басқа түр-
лерін байытуда бұрыннан қолданылып 
келеді. Алайда құрамында хромы бар 
шикізатпен жұмыс істеу үшін арнайы тех-
нологиялық шешім қажет болды. Мұндай 
шешімді ERG-дің Ғылыми-зерттеу инже-
нерлік орталығының мамандары әзірлеп, 
патенттеді. 

— Біз үшін ең маңыздысы — өндіріс 
көлемін арттырмай-ақ, ферроқорыт-
па зауыттарына қосымша шикізат беру. 
Хромды біз бұрыннан өндіріп қойдық. 
Ендігі міндетіміз — осы ресурсты барын-
ша толық пайдаланып, оны қалдықта 
қалдырмай, қайтадан өндіріске қайтару.  
Бұл — табиғи ресурстарға ұқыпты қарау-
дың нақты үлгісі. Яғни табиғаттан көбірек 
алу емес, қолда бар ресурсты тиімді пай-
далануды үйрену, — дейді Дөң тау-кен 
байыту комбинатының директоры Бауы-
ржан Өтемісов.

Ләззат ӘБДІРОВА

АҚЖАРДА ЖАҢА БЕКЕТ АШЫЛДЫ
Хромтау ауданының Ақжар ауылында «Ауыл құтқарушылары» жобасы аясында өрт сөндіру 
бекеті ашылды. Жаңа нысанның ашылу рәсіміне Төтенше жағдайлар министрі Мұрат Мұханов, 
сондай-ақ жергілікті атқарушы органдардың өкілдері, төтенше жағдайлар департаментінің 
қызметкерлері, азаматтық қорғау органдарының ардагерлері мен ауыл тұрғындары қатысты.

1200 ҚАТЫСУШЫ, 17 ҚАЛА ЖӘНЕ БАЛҚЫТУШЫЛАРДЫҢ ЕРЕКШЕ ЖҮГІРІСІ: 
ХРОМТАУДА ДӘСТҮРЛІ ERG RUN FEST МАРАФОНЫ ӨТТІ

Хромтауда 1200 адам ERG Run Fest марафонында бақ сынады. 
Олардың қатарында ERG кәсіпорындарының қызметкерлері, 
қала тұрғындары және еліміздің 17 қаласы мен елді мекенінен 
келген әуесқой спортшылар бар. Ал Ақтөбе ферроқорытпа 
зауытының балқытушылары 10 шақырым қашықтықты ыстық 
металдан қорғайтын арнайы жұмыс киімімен бағындырды.

Ақтөбе ферроқорытпа зауытының қызметкері Ренат Нафиков ERG 
Run Fest жарысына бұған дейін де бірнеше рет қатысқан. Алайда бұл 
жолғы сын оның есінде ерекше қалмақ: ол 10 шақырымды балқы-
тушының алюминийленген қорғаныс костюмімен жүгіріп өтті.

– Жүгірумен айналысатын кез келген балқытушы өзін пеш жа-
нында ғана емес, жүгіру жолында да жұмыс киімімен сынап көру-
ді армандайтын шығар. Бастапқыда өте ыстық әрі ауыр болады 
деп ойладым, бірақ Хромтаудың ауа райы қолайлы болды. Өндірісте 

балқыған металдан қорғайтын костюмім трассада кәдімгі «тер-
мос» сияқты әсер етті. 10 шақырымды бағындыру айтарлықтай 
қиындық тудырмады. Балқытушының «сауытымен» жүгіру мен 
үшін ең ерекше тәжірибе болды, – деді Ренат.

Онымен бірге арнайы жұмыс киімімен балқытушы Александр Оль-
тов пен Дөң тау-кен байыту комбинатының сепараторшысы Мансур 
Князбай да жарыс жолына шықты.

Марафон бағдарламасына балалар арасындағы бір шақырымдық 
жүгіру, нәтижесі есепке алынбайтын үш шақырымдық қашықтық, сон-
дай-ақ 5, 10 және 21 шақырымдық жарыстар кірді.

– ERG Run Fest Хромтауда бірнеше жылдан бері ұйымдасты-
рылып келеді. Осы уақыт ішінде жарыс қала тұрғындары асыға кү-
тетін жақсы дәстүрге айналды. Баршаңызға зор денсаулық тілей-
мін. Қаламызда осындай ауқымды спорттық шаралар көп бол- 
сын, – деді Хромтау ауданының әкімі Нұрхан Тлеумұратов.

Бірнеше жылдан бері ERG Run Fest жарысы қайырымдылық мақ-
сатты да қоса атқарып келеді. Биыл жарыс қорытындысы бойынша 
1,9 миллион теңге жиналды. Бұл қаражат дене шынықтыру-сауықтыру 
орталығындағы балалар секцияларын дамытуға бағытталады.

– Бүгін әр қатысушының өз қашықтығы мен өз мақсаты бар. 
Бірақ барлығының басын біріктіретін ортақ іс – олар жарысқа қа-
тысу арқылы балалар спортының дамуына үлес қосып отыр. ERG 
Run Fest-тің басты мәні де осында деп ойлаймын. Мәре сызығын 
кескеннен кейін тек жүгірушінің жеке нәтижесі ғана емес, балаларға 
көрсетілген нақты қолдау да қалады, – деді «Қазхром» ТҰК» АҚ бас 
директоры Ержан Абдулабеков.

Жарыс қатысушылары арасында Хромтаудың «Тұлпар» жүгіру клу-
бы ерекше көзге түсіп, оның мүшелері түрлі қашықтықта бірнеше жүл-
делі орынды иеленді. Барлық жеңімпаздарға ақшалай сыйлықтар та-
бысталды.

Алмат ЗЕЙНОЛЛА

СЕМЬЯ, ГДЕ ТРУД – ТРАДИЦИЯ
В семье Доматовых труд всегда был одной 
из главных ценностей. Эту традицию 
продолжают семь представителей семьи, 
работающих в Актюбинской медной компании. 
Их общий трудовой стаж превышает 55 лет.

Семья живёт в посёлке Коктау с 2011 года. Пер-
вым на работу в АМК пришёл глава – Каирбай. Он 
начинал разнорабочим в административно-хозяй-
ственном отделе, затем освоил профессию монтаж-
ника в цехе водоснабжения. Вслед за ним на ГОК 
пришли супруга Рысгуль, дети и зять.

Рысгуль Алдамжарова трудится старшим сотруд-
ником в банно-прачечном комплексе. Она признаёт-
ся, что за время работы, это место стало ей род-
ным. «Многие ребята, уезжая с вахты, доверяют 
мне свои ключи, а после приезда забирают. Бывает, 
сами путают свои шкафчики, а я им подсказываю. 
Мне нравится моя работа, особенно общаться с мо-
лодёжью, с ней всегда интересно», – рассказывает 
Рысгуль.

Продолжили трудовой путь на предприятии и де-
ти. Старший сын Майрамбай работает машинистом 
мельницы на обогатительной фабрике, младший 
Ернур – в лаборатории. Дочь Гульдана и её супруг 
Айболат также связали свою профессиональную  
жизнь с АМК. Так работа стала семейной тради- 
цией, основанной на взаимной поддержке и уваже-

нии к своему делу. Старшие делятся опытом, помо-
гают молодым осваиваться в профессии, а млад- 
шее поколение продолжает начатый ими путь.

Эту преемственность отметили  на республикан-
ском конкурсе «Мерейлі отбасы», приуроченном ко 
Дню семьи. Семья Доматовых заняла третье место 
от Хромтауского района. Для предприятия и жите-
лей Коктау – это повод гордиться земляками, кото-
рые своим примером показывают: семейные тради-
ции, любовь к труду и взаимная поддержка помога-
ют объединять поколения.

Ляззат АБДИРОВА

Жаңа өрт сөндіру бекеті екі 
мыңнан астам тұрғыны бар Ақжар 
ауылы мен Жазық станциясының 
өрт қауіпсіздігін қамтамасыз етуге 
және төтенше жағдайлардың ал-
дын алуға үлес қосады. 

Ақжар ауылында ашылған жаңа 
бекеттің іске қосылуы — шалғай 
елді мекендердегі қауіпсіздікті кү-
шейтіп, тұрғындарға жедел көмек 
көрсетудің маңызды қадамы. 

Мұнда шалғай орналасқан ел-
ді мекендерде еріктілер кәсіби өрт 
сөндірушілер келгенге дейін өрт-
ті сөндіруге кірісе алады. Төтен-
ше жағдайлар министрлігі «Ауыл 
құтқарушылары» жобасы аясында 
ерікті құралымдарды техникамен, 
қорғаныс құралдарымен және қа-
жетті жабдықтармен қамтамасыз 
етіп, қызметкерлердің даярлығын 
ұйымдастырады. 

Ақжар ауылындағы жаңа өрт 
сөндіру бекетінде диспетчерлік 
және ас үй, жуынатын бөлме-
лер, санитарлық тораптар және 
автокөлікке арналған боксы бар. 
Бөлмелер кезекшілікке ыңғай-
лы әрі жайлы етіп жабдықталған. 
Сонымен қатар бекет өрт сөн-
діру автоцистернасымен, мото-
помпамен және байланыс құрал-
дарымен қамтамасыз етілген. 
Қазіргі таңда мұнда төрт өрт сөн-

діруші мен бір жүргізуші жұмыс 
істейді. Бесеуі де бастапқы да-
ярлықтан өтіп, сертификат алған. 

Салтанатты рәсім барысын-
да Мұрат Мұханов еріктілерге 
өрт сөндіру техникасының сим-
воликалық кілтін табыстады. 
Құрылым мүшелеріне марапат-
тар мен Алғыс хаттар берілді.

Ләззат ӘБДІРОВА

СООБЩЕНИЕ
Хромтауской районной территориальной избирательной комиссии

об итогах выборов акимов Коктауского и Тассайского сельских 
округов Хромтауского района Актюбинской области

13 сентября 2026 года состоялись выборы акимов Коктауского и 
Тассайского сельских округов Хромтауского  района. 

Хромтауская районная территориальная избирательная комиссия в соответствии 
с подпунктом 9) статьи 14, пунктом 2 статьи 44, статьей 45, статьей 113-10 Консти-
туционного закона Республики Казахстан «О выборах в Республике Казахстан», на 
основании протоколов участковых избирательных комиссий о результатах выборов 
акимов Коктауского и Тассайского сельских округов Хромтауского района установила 
итоги выборов:

 
Коктауский избирательный округ

по выборам акима Коктауского сельского округа:

В список избирателей по избирательному округу включено 1151 граждан, из них 
проголосовали 698. Число недействительных бюллетеней – 5, с отметкой в строке 
«Против всех» - 101.

Число голосов, поданных за каждого кандидата:
Ергазин Н.К. – 109; Ерназаров Г.А. – 352; Мұхаметқали Е.Б. -131.

Ерназаров Галымжан Адилханович  – 1998 года рождения,  главный специалист 
ГУ «Аппарат акима Коктобинского сельского округа», проживающий в селе Коктау 
Хромтауского  района Актюбинской области, выдвинутый путем самовыдвижения, из-
бран акимом Коктауского сельского округа Хромтауского района.

Тассайский избирательный округ
по выборам акима Тассайского сельского округа:

В список избирателей по избирательному округу включено 350 граждан, из них 
проголосовали 228. Число недействительных бюллетеней – 2, с отметкой в строке 
«Против всех» - 2.

Число голосов, поданных за каждого кандидата:
Даңғаев С.Р. – 44; Кемелұлы Е. – 154; Сүтемген А.М. – 26.

Кемелұлы Ернұр  – 1997 года рождения,  главный специалист ГУ «Аппарат аки-
ма Абайского сельского округа», проживающий в селе Абай Хромтауского района Ак-
тюбинской области, выдвинутый партией «Respublica», избран акимом Тассайского 
сельского округа Хромтауского района.

Хромтауская районная территориальная избирательная комиссия 

Хромтау аудандық аумақтық сайлау комиссиясының
Ақтөбе облысы Хромтау ауданы Көктау және Тассай

ауылдық округ әкімдерін сайлау қорытындысы туралы
хабарламасы

2026 жылғы 13 қыркүйекте Хромтау ауданы Көктау және 
Тассай ауылдық округ әкімдерінің сайлауы өтті.

«Қазақстан Республикасындағы сайлау туралы» Қазақстан Республикасының 
Конституциялық заңының 14-бабының 9) тармақшасына, 44-бабының 2-тармағына, 
45-бабына,113-10-бабына сәйкес, учаскелік сайлау комиссияларының Көктау және 
Тассай ауылдық округ әкімдері сайлауының  нәтижелері туралы хаттамалары не-
гізінде Хромтау аудандық аумақтық сайлау комиссиясы сайлаудың  қорытындысын 
шығарды:

Көктау сайлау округі
Көктау ауылдық округі әкімінің сайлауы бойынша:

Сайлау округі бойынша сайлаушылар тізіміне - 1151 азамат енгізілді, олардың 698 
дауыс берді. Жарамсыз бюллетеньдер саны - 5, «Бәріне қарсымын» деген жолда бел-
гі қойылғаны - 101.

Әрбір кандидат үшін берілген дауыстар саны:
Ерғазин  Н.Қ. – 109; Ерназаров Ғ.Ә. – 352; Мұхаметқали Е.Б. - 131.

Ерназаров Ғалымжан Әділханұлы  – 1998 жылы дүниеге келген, «Көктөбе ауыл-
дық округі әкімінің аппараты» ММ-нің бас маманы, Ақтөбе облысы Хромтау ауданы 
Көктау ауылының тұрғыны, өзін-өзі ұсыну тәртібімен ұсынылған, Хромтау ауданы Көк-
тау ауылдық округінің әкімі болып сайланды.

Тассай сайлау округі
Тассай ауылдық округі әкімінің сайлауы бойынша:

Сайлау округі бойынша сайлаушылар тізіміне - 350 азамат енгізілді, олардың 228 
дауыс берді. Жарамсыз бюллетеньдер саны - 2, «Бәріне қарсымын» деген жолда бел-
гі қойылғаны - 2.

Әрбір кандидат үшін берілген дауыстар саны:                                                
Даңғаев С.Р. – 44; Кемелұлы Е. – 154; Сүтемген А.М. – 26.

Кемелұлы Ернұр  – 1997 жылы дүниеге келген, «Абай ауылдық округі әкімінің ап-
параты» ММ-нің бас маманы, Ақтөбе облысы Хромтау ауданы Абай ауылының тұрғы-
ны, «Respublica» партиясынан ұсынылған, Хромтау ауданы Тассай ауылдық округінің 
әкімі болып сайланды.

Хромтау аудандық аумақтық сайлау комиссиясы

Хромтау  аудандық аумақтық сайлау комиссиясының
Ақтөбе облысы Хромтау ауданы Көктау және Тассай ауылдық 

округтерінің сайланған әкімдерін  тіркеу туралы  
хабарламасы

                                  
14 қыркүйек 2026 жыл
«Қазақстан Республикасындағы сайлау туралы» Қазақстан Республикасының Кон-

ституциялық заңының 14-бабының 9) тармақшасына, 45-бабына, 113-11-бабына сәй-
кес 2026 жылғы 13 қыркүйекте өткен Хромтау ауданы Көктау және Тассай ауылдық 
округ әкімдерін сайлау қорытындысы туралы Хромтау аудандық аумақтық сайлау ко-
миссиясының хаттамаларының негізінде:   

Көктау ауылдық округі бойынша:

Ерназаров Ғалымжан Әділханұлы, 1998 жылы дүниеге келген, «Көктөбе ауылдық 
округі әкімінің аппараты» ММ-нің бас маманы, Ақтөбе облысы Хромтау ауданы Көк-
тау ауылының тұрғыны, өзін-өзі ұсыну тәртібімен ұсынылған, Хромтау ауданы Көктау 
ауылдық округінің әкімі болып тіркелді.

Тассай ауылдық округі бойынша:

Кемелұлы Ернұр  – 1997 жылы дүниеге келген, «Абай ауылдық округі әкімінің ап-
параты» ММ-нің бас маманы, Ақтөбе облысы Хромтау ауданы Абай ауылының тұрғы-
ны, «Respublica» партиясынан ұсынылған, Хромтау ауданы Тассай ауылдық округінің 
әкімі болып тіркелді.

Сообщение
Хромтауской районной территориальной избирательной комиссии

о регистрации избранных акимов Коктауского 
и Тассайского сельских округов 

Хромтауского района Актюбинской области

14  сентября  2026  года
В соответствии с подпунктом 9) статьи 14, статьей 45, пунктом 1 статьи 113-11 Кон-

ституционного закона Республики Казахстан «О выборах в Республике Казахстан», 
на основании протоколов Хромтауской районной территориальной избирательной 
комиссии о результатах выборов акимов Коктауского и Тассайского сельских округов 
Хромтауского района, состоявшихся 13 сентября 2026 года.  

по Коктаускому сельскому округу:

Ерназаров Галымжан Адилханович, 1998 года рождения, главный специалист ГУ 
«Аппарат акима Коктобинского сельского округа», проживает в селе Коктау Хромта-
уского района Актюбинской области, выдвинут в порядке самовыдвижения, зареги-
стрирован акимом Коктауского сельского округа Хромтауского района.

по  Тассайскому сельскому округу:

Кемелұлы Ернұр, 1997 года рождения, главный специалист ГУ «Аппарат акима 
Абайского сельского округа», проживает в селе Абай Хромтауского района Актюбин-
ской области, выдвинут от партии «Respublica», зарегистрирован акимом Тассайско-
го сельского округа Хромтауского района;

Хромтау ауданы әкімдігі жанындағы Әйелдер істері және отбасылық-
демографиялық саясат жөніндегі комиссияның кезекті отырысында 
әйелдердің еңбек нарығына қатысуы, жұмыссыз әйелдерді тұрақты 
жұмыспен қамту, әйелдер кәсіпкерлігін дамыту және отбасылық 
құндылықтарды нығайту мәселелері кеңінен талқыланды.

Жиынға аудандық полиция, жұ-
мыспен қамту және әлеуметтік бағдар-
ламалар бөлімі, «Мансап» орталығы, 

аудандық аурухана, білім, ішкі сая-
сат бөлімдері, жастар ресурстық  және 
«Қамқор» отбасын қолдау орталықта-
рының өкілдері қатысты.

Отырыстың күн тәртібіне әйелдердің 
еңбек нарығына қатысу деңгейі және 
жұмыссыз әйелдерді, әсіресе ауылдық 
елді мекендерде тұрақты жұмыспен 
қамту мәселелері енгізілді. Бұл бағыт 
бойынша аудандық «Мансап» орта-
лығының атқарған жұмысы туралы 
ақпарат берілді.

Есепті кезеңде аудандық «Мансап» 
орталығына 1 628 әйел жүгінген. Оның 
ішінде 649 әйел тұрақты жұмысқа ор-
наласқан. Сонымен қатар 31 әйел әле-
уметтік жұмыс орындарына, 37 әйел 
«Жастар практикасы» жобасына, 165 
әйел қоғамдық жұмыстарға, 37 әйел 
«Күміс жас» жобасына тартылды. 107 
әйел «Бастау Бизнес» жобасы бойынша 
оқуға, 14 әйел қысқа мерзімді кәсіптік 
оқуға жіберілді.

Бұдан бөлек, жұмысынан айырылуы-
на байланысты 207 әйел әлеуметтік 
төлем алған, ал 381 әйел жұмыс іздеуші 
немесе жұмыссыз ретінде тіркеліп, бос 
жұмыс орындарын іздеу және мемле-
кеттік қолдау шараларына қатысу бағы-
тында қызмет алуда.

Жиында әйелдерді уақытша жұ-
мыспен қамтып қана қоймай, олар-
дың тұрақты табыс көзіне қол жеткізуі-
не жағдай жасау қажеттігі атап өтіл-
ді. Әсіресе ауылдық жерлердегі әйел-

дердің жұмыспен қамтылуына кедергі 
келтіретін факторларды ескере отырып, 
кәсіптік оқыту, қайта даярлау, кәсіпкер-
лік негіздерін меңгерту және өз кәсібін 
ашуға бағыттау жұмыстарын күшейту 
мәселесіне назар аударылды.

Сонымен қатар әйелдер кәсіпкерлігін 
дамытудағы мүмкіндіктер мен қаржылық 
қолдау шараларының тиімділігі талқы-
ланды. Бұл бағыт бойынша аудандық 
кәсіпкерлік бөлімі атқарылған жұмыстар 
мен қолдау тетіктері туралы ақпарат 
берді.

Бүгінгі таңда Хромтау ауданында 
шағын және орта кәсіпкерлік субъек-
тілерінің тіркелген саны 2 875 болса, 
оның ішінде 1 366 субъектіні әйелдер 
басқарады. Бұл —  жалпы көрсеткіштің 
47,5 пайызы.

Әйелдер кәсіпкерлігін қолдаудың 
тиімді құралдарының бірі — 2023 жылы 
Хромтау моноқаласында іске қосылған 
«Өркен» өңірлік бағдарламасы. Бағдар-
лама бойынша 3 пайыздық жеңілдетіл-
ген мөлшерлемемен бүгінгі күні жалпы 
сомасы 2,8 млрд теңгені құрайтын 168 
жоба жүзеге асырылуда. Оның ішінде 
1,6 млрд теңгеге 78 жобаны әйел кәсіп-
керлер іске асырып отыр.

Қаржылық қолдау шаралары аясын-
да сыйақы мөлшерлемесін субсидияла-
у және кредиттерге кепілдік беру бағыт-
тары бойынша 2025 жылы 3 жоба 99,9 
млн теңгеге, ал ағымдағы жылы 1 жоба 
36,6 млн теңгеге қолдау тапқан.

Қайтарымсыз гранттар беру бой-
ынша да жұмыстар жүргізілуде. 2024 
жылы 26 грант берілсе, 2025 жылы 18 
әйел азамат грант иегері атанды. Со-
нымен қатар ағымдағы жылы «Бастау  
Бизнес» жобасы бойынша 107 әйел 
білім алып, оның 15-і сертификат алды.

Кәсіпкерлерді қолдауға бағытталған 
жаңа «Іскер аймақ» бағдарламасы да 
әйелдер үшін қосымша мүмкіндік береді. 
Бағдарлама аясында жаңадан бастаған 
және жұмыс істеп жүрген кәсіпкерлер 
инвестициялық мақсаттарға немесе ай-
налым қаражатын толықтыруға 200 млн 
теңгеге дейін жеңілдетілген қаржылан-
дыру ала алады. Сыйақы мөлшерле-
месін 3 жылға дейін субсидиялау мүм-
кіндігі де қарастырылған.

Кәсіпкер әйелдерге инфрақұрылым-
дық қолдау көрсету бағытында да нақты 
жұмыстар атқарылуда. Биыл тамызда 
стационарлық емес сауда объектілерін 
орналастыру бойынша конкурстық ко-
миссия өткізіліп, нәтижесінде Хромтау 
қаласынан 7 кәсіпкерге жер учаскелері 
берілді. Оның 4-еуі — әйел кәсіпкерлер.

ӨНЕГЕЛІ ӘУЛЕТТЕР ТАҒЫЛЫМЫ

ӘЙЕЛДЕР МЕН ОТБАСЫ 
МӘСЕЛЕЛЕРІ ҚАРАЛДЫ

Әйелдер кәсіпкерлігін дамытуда оқы-
ту мен тәжірибе алмасуға да басым-
дық берілуде. Өткен жылы Хромтау 
ауданында «Еңбегі жанған арулар» ат-
ты іскер әйелдер форумы ұйымдасты-
рылып, оған облыстың түрлі өңірлері-
нен кәсіпкер әйелдер қатысты.

Ал ағымдағы жылы сәуірде «Қа-
зақстанның іскер әйелдері қауымда-
стығы» қоғамдық бірлестігінің қаты-
суымен әйел кәсіпкерлерге арналған 
бизнес-семинар өткізілді. Семинар ба-
рысында кәсіпкерлердің сұраныстары-
на сәйкес Kaspi маркетплейсімен жұ-
мыс істеу, SMM және мобилография, 
сайттар арқылы сату, IT-технологиялар, 
франшиза негізінде бизнес жүргізу жә-
не қосымша білім беру саласын дамыту 
мүмкіндіктері бойынша оқыту жүргізілді.

Ауылдық жерлердегі кәсіпкерлік ба-
стамаларды қолдау бағытында «Бір 
ауыл — бір өнім» жобасының да маңы-
зы зор. Облыстағы жобаның өңірлік ке-
зеңінде 10 финалист анықталып, ауда-
нымыздан жеке кәсіпкер Жадыра Нұр-
мағамбетова табиғи емдік қымыз өнімін 
ұсынып, республикалық финалға жол-
дама алды. Ол —  ауданнан аталған 
жоба бойынша республикалық финалға 
жолдама алған алғашқы кәсіпкер.

Комиссия отырысында «FSM Social» 
мобильді қосымшасы арқылы келіп 
түскен дабылдар бойынша атқарылған 
жұмыстар да қаралды. Бұл бағыттағы 
ақпаратты аудандық аурухана ұсынды.

Жыл басынан бері «FSM Social» мо-
бильдік қосымшасы арқылы 131 дабыл 
түскен. Оның ішінде білім саласынан — 
16, денсаулық сақтау саласынан — 11, 
полиция қызметінен — 42, пробация қы-
зметінен — 29, жергілікті атқарушы ор-
гандардан — 9 дабыл тіркелген. Түскен 
131 дабылдың 97-сі орындалып, 34-і 
орындалу үстінде. Орындалған дабыл-
дар бойынша 237 қолдау шарасы көр-
сетілді. Жалпы 131 дабыл бойынша 279 
мемлекеттік қолдау шарасы тағайында-
лып, оның 237-сі орындалған.

Тағайындалған шаралардың қата-
рында психологиялық кеңес беру, пси-
хологиялық көмек көрсету, толық меди-
циналық тексеруге және емделуге жәр-
демдесу жұмыстары бар.

Жиында дабылдарды өңдеу уақытын 
қысқарту, тұрғындарға медициналық 
және әлеуметтік көмекті уақтылы көр-
сету, сондай-ақ профилактикалық және 
алдын алу шараларын күшейту қажетті-
гі айтылды.

Комиссия отырысында жастар ара-
сында отбасылық құндылықтарды 
нығайтуға бағытталған жұмыстар да на-
зардан тыс қалмады. 

Жиын қорытындысы бойынша әйел-
дерді тұрақты жұмыспен қамту, ауыл-
дық жерлердегі әйелдердің кәсіпкер-
лік бастамаларын қолдау, мемлекеттік 
бағдарламаларға қатысу мүмкіндіктері 
туралы ақпараттық-түсіндіру жұмыста-
рын күшейту, сондай-ақ жастар арасын-
да отбасылық құндылықтарды дәріп- 
теу және отбасылық қауіпсіздікті қамта-
масыз ету бағытындағы жұмыстарды 
жүйелі түрде жалғастыру қажеттігі атап 
өтілді.

Ләззат  ӘБДІРОВА

Тасөткел ауылдық клубында 
«Отбасы — берекем, алтын 
қазығым» тақырыбында кездесу 
кеші ұйымдастырылды.

Шарға ауылдың өнегелі отбасыла- 
ры — Ақсейітовтар мен Ділжановтар әу-
леттері қатысып, отбасы құндылықтары, 
үлкенге құрмет, кішіге ізет, ұрпақ тәрби-
есі жайында мазмұнды әңгімелер өрбітті. 
Шара барысында отбасының қоғамдағы 
орны мен бала тәрбиесіндегі маңызы 
кеңінен сөз болып, қатысушылар өз-
дерінің өмірлік тәжірибелерімен бөлісті.

Кездесудің тәрбиелік мәнін арттырған 
тағы бір маңызды бөлім — ауыл мұра-

жайындағы көне жәдігерлерден ұйымда-
стырылған көрме болды. Көрмеге қой-
ылған тарихи заттар арқылы өткен күннің 
өнегесі таныстырылып, олардың тарихы 
мен қолданылу ерекшеліктері келген қо-
нақтарға кеңінен түсіндірілді. Ұлттық құн-
дылықтарымызды дәріптейтін мұндай 
көрме жас ұрпақтың туған жер тарихына 
деген қызығушылығын арттыратыны сөз-
сіз.

Шара барысында Ділжановтар отба-
сындағы Төребек ата мен Ақсейітовтер 
отбасынан келген Бағдагүл әженің өне-
гелі әңгімелері көпшілік көңілінен шықты. 
Қариялардың өмірден түйгені, отбасы 
татулығы мен бала тәрбиесі жөніндегі 

ақыл-кеңестері кейінгі буынға бере-
рі мол тағылым болды. Үлкендердің 
баталы сөзі мен өмірлік тәжірибесі — 
жас ұрпақ үшін баға жетпес тәрбие 
мектебі.

Отбасы күніне арналған бұл кезде-
су өзара сыйластық пен бірліктің, бе-
реке мен ынтымақтың маңызын тағы 
бір мәрте айшықтады. Ауыл тұрғында-
рының басын қосқан тағылымды кеш 
жоғары деңгейде ұйымдастырылып, 
көпшіліктің көңілінен шықты.

Ақжарқын ӘЛМҰХАНҚЫЗЫ,
Тасөткел ауылдық клубының 

меңгерушісі

Кешегі кеңшар
Көктөбенің бүгінгі тыныс-тіршілігіне 

көз жүгіртсек, оның қалыптасу жолы со-
нау өткен ғасырдың орта тұсынан баста-
у алады. Көктөбе кеңшары 1961 жыл-
дың наурыз айында құрылған. Алайда 
оның тарихы одан да әріде жатыр. Кең-
шар бірнеше ұжымшардың бірігуі негізін-
де құрылды. Олардың қатарында «Аван-
гард», «Заря», «Талдысай», «Восток», 
Жангелді, Болат, Бүгет шаруашылықта-
ры болды.

Алғашқы жылдары Көктөбе кеңша-
рының құрамында төрт бөлімше жұмыс 
істеді. №1 бөлімше — Көктерек, №2 — 
Көшенсай, №3 — Талдысай мен Қара-
баз, №4 — Мамыт пен Болат ауылдарын 
қамтыды. Осылайша бір-бірімен тамыр-
лас елді мекендер бір шаруашылықтың 
төңірегіне топтасып, ортақ еңбекке жұ-
мылды.

Көктөбенің тарихы ең алдымен еңбек 
адамдарының есімімен өріледі. Кеңшар-
дың қалыптасып, шаруашылықтың да-
муына Амантай Әліпов, Шалғынбай Бай-
мағамбетов, Бекпан Тулин, Сағынай Әл-
жанов, Нұрахмет Бисембаев, Берік Сат-
мұхамбетов сынды азаматтар басшылық 
етті. Әр кезеңде ауыл тізгінін ұстаған бас-
шылар елдің әлеуметтік-экономикалық 
дамуына өзіндік үлесін қосты.

Кеңшардың негізгі бағыты мал шару-
ашылығы болды. Кей жылдары қой саны 
төлін қоса есептегенде 70 мыңға дейін 
жетіп, ірі қара 4 мың басқа, жылқы 500-

�� КӨКТӨБЕДЕН ҚАНАТ ҚАҚҚАН

ТАМЫРЫ ТЕРЕҢ 
КӨКТӨБЕ

Туған жердің тарихы — сол жерде ғұмыр кешкен адамдардың тағдырымен 
сабақтас. Әр төбесі мен белесі, әрбір сайы мен өзені өткен күннен сыр 
шертетін Көктөбе өңірінің де өзіндік тарихы бар. Биыл елді мекен үшін 
ерекше жыл — Көктөбе ауылының құрылғанына 65 жыл толып отыр.

ҒЫЛЫМҒА ҒҰМЫРЫН АРНАҒАН 
Ауылдың топырағы — адамға тамыр, туған жер — жүрекке мәңгілік із 
қалдырады. Кезінде ауданымыздағы Көктөбе ауылының қарапайым 
мектебінен білім алып, арман қуып үлкен қалаға аттанған Гүлнара 
Бимағамбетованың бүгінгі биігі — табанды еңбек пен үздіксіз ізденістің 
нәтижесі. Ауылдан шыққан шәкірт бүгінде биология ғылымдарының 
кандидаты, профессор, білікті педагог ретінде танылып, білім мен 
ғылым саласында өзіндік қолтаңбасын қалыптастырды.

Көктөбе — талай азаматқа қанат бітір-
ген, еңбекпен есейген ауыл. Оның та-
рихы елге еңбегімен танылған қарапа- 
йым жандардың тағдырымен тығыз бай-
ланысты. Сол ауылдан түлеп ұшқан аза-
маттардың қатарында Гүлнара Бимағам-
бетованың да орны бөлек.

Гүлнара Әділгерейқызы 1972 жылы 
Көктөбе совхозының Көктерек ауылын-
да қарапайым жұмысшылар отбасында 
дүниеге келген. Бимағамбетовтер шаңы-
рағындағы сегіз баланың төртіншісі бо-
лып өсті. Балалық шағы Көктөбенің қа-
рапайым тіршілігімен астасып жатты. 
Ауыл мектебінен білім алып, ұстаздары-
ның тәлімін көрді. 1979 жылы Авангард 
бастауыш мектебінің табалдырығын ат-
тап, төртінші сыныпқа дейін сонда оқы-
ды. Бесінші сыныптан бастап Болат орта 
мектебінде білім алып, оны 1989 жылы 
үздік бітірді.

Ауылдағы мектеп қабырғасын-
да жүрген жылдары білімге деген қы-
зығушылығы арта түсті. Мектеп бітірген 
соң еңбекке араласып, Ақтөбе қаласына 
келді. Әр жылдары түрлі салада қызмет 
етіп, тәжірибе жинақтады. Бірақ көңілдегі 
басты мақсат — жоғары білім алу, ұстаз-
дық жолды таңдау еді. Осы мақсат оны 
1992 жылы Қ.Жұбанов атындағы Ақтөбе 
университетіне алып келді. Химия және 
биология мамандығына оқуға түсіп, 1996 
жылы жоғары білім алып шықты.

Ұстаздық жолын мектептен бастаған 
Гүлнара Әділгерейқызы үшін балаға 
білім беру үлкен жауапкершілік болды. 
Ол шәкірттерге пән үйретумен ғана шек-
телмей, олардың бойына адамгершілік, 
жауапкершілік, еңбекқорлық қасиеттерін 
сіңіруге көңіл бөлді.

Уақыт өте келе оның ұстаздық тәжіри-
бесі ғылыми ізденіспен ұштаса түсті. 

2005-2014 жылдары Ақтөбе мемлекеттік 
педагогикалық институтының химия жә-
не биология кафедрасында аға оқытушы 
болып еңбек етті. Ғылыми ізденісін қатар 
алып жүрген ол 2010 жылы кандидат-
тық диссертациясын сәтті қорғап, биоло- 
гия ғылымдарының кандидаты ғылыми 
дәрежесін иеленді.

2014 жылдан бастап ғылыми-педа-
гогикалық қызметін Батыс Қазақстан 
өңірінде жалғастырды. Орал қаласын-
дағы М.Өтемісов атындағы Батыс Қа-
зақстан университетінде доцент, кафед- 
ра меңгерушісі, Қашықтан оқыту орта-
лығының жетекшісі қызметтерін атқарды.

Кейін Ақтөбе қаласындағы Қазақ- 
Орыс халықаралық университетінде ка-
федра профессоры, департамент дирек-
торы қызметтерінде еңбек етіп, білім са-
пасын арттыруға және оқу үдерісін жетіл-
діруге өз үлесін қосты.

Бүгінде Гүлнара Әділгерейқызы Аста-
на халықаралық университетінің Пе-
дагогикалық институтында биология 
ғылымдарының кандидаты, профессор 
ретінде ғылыми-педагогикалық қызметін 
жалғастырып келеді.

Ғалымның осы уақытқа дейінгі еңбе-
гі де аз емес. Оның ғылыми қоржынын-
да 250-ге жуық ғылыми және оқу-әдісте-
мелік еңбек бар. Қырықтан астам мақа-
ласы халықаралық басылымдарда жа-
рық көрген. Екі монографияның және 
бірнеше оқу құралының авторы.

Ғылыми еңбектері биология, эколо-
гия, қоршаған ортаны қорғау, педагогика 
және өмір қауіпсіздігі бағыттарын қамти-
ды. Яғни, ауыл мектебінен басталған 
білім жолы оны ғылымның сан түрлі са-
ласына алып келді.

Еңбегі еленіп, кәсіби жетістіктері түр-
лі марапаттармен бағаланды. Гүлнара 
Бимағамбетова «Үздік ғылым кандида-

ты», «Қазақстанның құрметті ұстазы», 
«Жоғары оқу орнының үздік педагогы», 
«Қазақстанның құрметті профессоры», 
«Үздік педагог», «ҚР қоғам қайраткері» 
атақтарына ие болды. Сонымен бір-
ге «Қазақстан педагогтарының Алтын 
кітабына» еніп, «Халықаралық Сократ 
орденімен» және Ы.Алтынсарин атын-
дағы медальмен марапатталды.

Ол сондай-ақ «Бөбек» ұлттық қозға-
лысы» заңды тұлғалар бірлестігі ұй-
ымдастырған «ТМД елдері ғалымда-
рының 1-ші халықаралық энциклопе-
диясына» биология бағыты бойынша 
енгізіліп, халықаралық және республи-
калық байқаулардың жүлдегері атанды.

Дегенмен ұстаз үшін атақ пен ма-
рапаттан биік бір өлшем бар. Ол — 
шәкіртінің жетістігі.

Бүгінде Гүлнара Әділгерейқызының 
алдынан өткен шәкірттері білім беру, 
ғылым, өндіріс және басқа да сала-
ларда еңбек етіп жүр. Олардың әрбір 
жетістігі — ұстаз еңбегінің жемісі.

Ауыл мектебінен басталған қарапа- 
йым жолдың осындай үлкен белестер-
ге ұласуы — кейінгі ұрпаққа жақсы үл-
гі. Көктөбенің қарапайым топырағынан 
түлеп ұшқан Гүлнара Әділгерейқызы-
ның өмір жолы туған жердің тәрбиесі 
мен ұстаз берген білімнің адам тағды-
рындағы маңызын көрсетеді.

Ләззат ӘБДІРОВА

550 басқа дейін өскен. 1990 жылғы 
мәлімет бойынша шаруашылықта 
80 трактор, 40 автокөлік, 40 комбайн 
болған. Бұл — сол кезеңдегі Көктө-
бенің ауыл шаруашылығы саласында 
іргелі шаруашылықтардың бірі болға-
нын аңғартатын көрсеткіш.

Мал өсірудің қыр-сырын жетік мең-
герген шопандар мен малшылар да 
ел ішінде ерекше құрметке ие болды. 
Ысқақ, Ғабдулхақ Ахметкереевтер, 
Атығолла Ормантаев, Қажығали Тә-
шенов, Рахым, Мүти Райымбаевтар, 
Қуантай Молдашин, Қоқан Күземба-
ев сияқты еңбек адамдары мал шару-
ашылығында жоғары көрсеткіштерге 
қол жеткізді. Кейбір шопандар әр жүз 
саулықтан 110-120 қозыдан, ал мал-
шылар әр жүз сиырдан 90-95 бұзаудан 
алған.

Көктөбенің тарихында ауылдың әле-
уметтік келбеті де ерекше мәнге ие. 
Бұрын мұнда орта мектеп, мектеп-ин-
тернат, клуб, кітапхана, аурухана, пошта, 
радиоторап, монша, балабақша және 
ауыл шаруашылығы техникаларын жөн-
дейтін шеберхана жұмыс істеген. Яғни, 
кеңшар дәуірінде ауыл тұрғындарының 
тұрмыс-тіршілігіне қажетті әлеуметтік ны-
сандардың барлығы дерлік болған.

Еңбекпен өрілген 
тағдырлар

Көктөбе — ел тарихында аты қалған 
азаматтарды түлеткен қасиетті ме-
кен. Солардың бірі — Бибатпа Мәріқы-
зы Бекешева. Ол ұзақ жылдар бойы 
«Авангард» колхозын басқарып, шару-
ашылықты «миллионер» колхоз деңгей-
іне жеткізген. Еңбегі жоғары бағаланып, 
Ленин орденімен марапатталған, Қазақ 
КСР Жоғарғы Кеңесінің депутаты болып 
екі мәрте сайланған.

Көктөбелік Сағымбай Дүйсеков Ұлы 
Отан соғысына қатысып, елге оралған-
нан кейін шаруашылықты қалпына кел-
тіруге белсене араласқан. 1952 жылы 
бухгалтерлік оқуын тәмамдап, Көктөбе 
совхозында есепші болып еңбек еткен. 
Ал Орынбасар Көбегенов майданнан жа-
раланып оралған соң туған ауылында 
бас есепші болып ұзақ жыл қызмет атқа-
рып, Көктөбе совхозының өркендеуіне 
үлес қосты.

Тылда еңбек еткен ардагерлердің 
де ауыл тарихындағы орны айрықша. 

Бозтай Жұбаныш соғыс жылдарында 
жасөспірім шағынан трактор жүргізіп, 
жер жыртып, шөп шапқан. Кейін Көктөбе 
совхозында трактор бригадасының бри-
гадирі болып ұзақ жыл еңбек етті. Қуа-
ныш Әйтенғұлов та соғыс жылдары тыл-
да еңбек етіп, елді азық-түлікпен қамта-
масыз етуге атсалысты.

Ауылдан шыққан азаматтардың ара-
сында білім мен мемлекеттік басқару 
саласында абыройлы қызмет атқарған-
дар да аз емес. Амантай Әліпов Көктөбе 
МТС-і мен «Авангард» ұжымшарында, 
кейін Көктөбе кеңшарында басшылық 
қызметтер атқарып, аудандық атқа-
ру комитетінің төрағасы болды. Нұрах-
мет Бисембаев кеңшар директоры, ау-
дан әкімінің орынбасары, ауыл шару-
ашылығы саласының басшысы қызмет-
терін атқарып, өңірдің аграрлық дамуына 
елеулі үлес қосты.

Өткеннен өнеге, 
бүгінге бағдар

Жылдар жылжып, қоғам өзгерді. 1995 
жылы «Көктөбе» өндірістік кооперативі 
құрылып, кейін «Авангард-99» ЖШС жұ-
мыс істеді. Бүгінде ауылдық округте он 
жеке шаруа қожалығы бар. Олар негізінен 
мал шаруашылығымен және шөп дайын-
даумен айналысады. Сонымен қатар төрт 
кәсіпкер сауда-саттық саласында жұмыс 
істеп, тұрғындарға қызмет көрсетеді. Ауыл 

жастарының басым бөлігі Көктау елді ме-
кеніндегі Ақтөбе мыс компаниясында ең-
бек етеді.

Көктөбе ауылдық округінің аумағы — 
41 801 гектар. Округ орталығы — Майтөбе 
ауылы. Қазіргі мәлімет бойынша округте 
шамамен 450 адам тұрады. Оның құра-
мына Майтөбе, Көктерек және Болат елді 
мекендері кіреді. 

Бүгінде округте мектеп, Майтөбе мен 
Көктеректе медициналық пункттер және 
дүкендер тұрғындарға қызмет көрсетеді. 
Ауылдың әлеуметтік жағдайын жақсар-
туға бағытталған жұмыстар да кезең-ке-
зеңімен жүзеге асырылып жатыр. 

— Көктөбе — ата-бабамыздың таба-
нының ізі қалған қасиетті мекен. Оның та-
рихы еңбекпен, маңдай термен жазылған. 
Біз үшін өткеннің өнегесін сақтау — басты 
міндеттердің бірі. Бүгінгі ұрпақ ауылдың 
тарихын білуі керек, өйткені туған жердің 
қадірін оның өткенін таныған адам ғана 
терең түсінеді, — дейді Көктөбе ауылдық 
округінің әкімі Арыстанғали Зингин.

Ауылдың кейінгі жылдардағы игі 
істері де ел жадында. 2012 жылы мектеп 
алаңына Ұлы Отан соғысы ардагерлері-
не арналған ескерткіш қойылды. 2013 
жылдың қарашасында ауылдық округ 
көгілдір отынға қосылды. 2018 жылдың 
желтоқсанында мемлекеттік-жекешелік 
әріптестік аясында күндізгі емхана ста-
ционары ашылды. Ал 2019 жылы «Туған 
жерге тағзым» акциясы аясында ауыл 
түлегі Бауыржан Қалиев жастарға арнап 
футбол алаңын салып берді.

— Ауылдың болашағы — жастары-
мыздың қолында. Сондықтан туған жер-
ге жанашыр азаматтардың бастамала-
рын қолдау маңызды. Көктөбеден түлеп 
ұшқан азаматтардың елге деген ықыла-
сы бізді қуантып келеді. Бірі ауылға спорт 
алаңын салып береді, енді бірі абаттан-
дыруға, әлеуметтік мәселелерді шешуге 
қолдау көрсетіп жүр.  Мұның бәрі — туған 
жерге деген сүйіспеншіліктің белгісі, — 
дейді ауыл әкімі.

Туған жердің 
тұғыры биік

Көктөбенің 65 жылдық тарихы — бір 
ғана кеңшардың немесе бір ғана ауыл-
дың тарихы емес. Бұл — қиындыққа 
мойымай, дала төсінде еңбек еткен 
аға буынның, мал баққан шопанның, 
жер жыртқан механизатордың, бала 
оқытқан ұстаздың, ауылды басқарған 
азаматтың ортақ шежіресі. Бүгінде сол 

буынның ізін кейінгі ұрпақ жалғап ке-
леді. Кезінде кеңшардың қарапайым 
еңбеккерлері болған азаматтардың ба-
лалары мен немерелері түрлі салада 
қызмет етіп, ел дамуына өз үлесін қо-
суда.

Көктөбенің тарихы — осындай тағ-
дырлардан тұрады. Оның әр белесі, 
әрбір жетістігі — ауыл азаматтарының 
еңбегінің жемісі.

Алпыс бес жыл — уақыт өлшемімен 
алғанда бір ғана кезең болуы мүмкін. 
Бірақ ел тарихы үшін бұл — талай ұр-
пақтың өмірі, талай адамның тағдыры, 
талай еңбектің шежіресі. Тамыры терең 
Көктөбе бүгінде өткенін қадірлеп, келе-
шекке нық қадам басқан ауыл ретінде 
өз жолын жалғастырып келеді. 65 жыл-
дық мерейтой — осы тарихқа тағзым 
етіп, ел еңбегін бағалайтын, туған жер-
ге деген сүйіспеншілікті кейінгі ұрпаққа 
аманаттайтын айтулы белес.

Ләззат ӘБДІРОВА. 



ОБЪЯВЛЕНИЯ
Открыто наследственное дело на 

имя Калитенковой Ирина Николаевны 
11 декабря 1961 года рождения, умер-
шей 11 июля 2026 года. Наследни-
кам следует обратиться по адресу: г. 
Хромтау, ул. Абая, 1 к нотариусу Козба-
гарову К.К. 

Открыто наследственное дело на 
имя Светлова Анатолия Васильеви-
ча 07 сентября 1945 года рождения, 
умершего 06 мая 2026 года. Наслед-
никам следует обратиться по адресу: г. 
Хромтау, ул. Абая, 1 к нотариусу Козба-
гарову К.К.

Открыто наследственное дело на 
имя Сарсекова Бауржана Биримжано-
вича 24 февраля 1966 года рождения, 
умершего 14 февраля 2026 года. На-
следникам следует обратиться по адре-
су: г. Хромтау, ул. Абая, 1 к нотариусу 
Козбагарову К.К.

Пропуск на имя Жубатканова Д.Ж. в 
связи с утерей считать недействитель-
ным.

Пропуск на имя Дүйсенбай А.Н. в 
связи с утерей считать недействитель-
ным.

Пропуск на имя Урстемова Н.У. в свя-
зи с утерей считать недействительным.

Пропуск на имя Абилкасова Р.Б. в 
связи с утерей считать недействитель-
ным.

Пропуск на имя Абдулова И.С. в свя-
зи с утерей считать недействительным.

Пропуск на имя Картабекова Е.К. в 
связи с утерей считать недействитель-
ным.

Пропуск на имя Дмитриева Б.Э. в 
связи с утерей считать недействитель-
ным.

ЕКПЕ – ҰЛТ ДЕНСАУЛЫҒЫН 
ҚОРҒАУДЫҢ СЕНІМДІ ҚАЛҚАНЫ

Ұлттық егу күнтізбесіне сәйкес 
вакцинациядан уақытында өту – 
жұқпалы аурулардың алдын 
алудың маңызды жолы

Адам денсаулығы – қоғамның ең басты құн-
дылықтарының бірі. Ал денсаулықты сақтаудың 

ең тиімді жолы – аурудың алдын алу. Осы тұрғы-
дан алғанда, вакцинацияның маңызы ерекше. Екпе 
арқылы адам ағзасында белгілі бір жұқпалы ауру-
ларға қарсы иммунитет қалыптасып, қауіпті инфек-
циялардың таралу қаупі төмендейді.

Қазақстанда халықты жұқпалы аурулардан 
қорғау мақсатында профилактикалық екпелер 
Ұлттық егу күнтізбесіне сәйкес жүргізіледі. Күнтіз-
бе адамның өмірінің әр кезеңінде қандай инфек-
цияларға қарсы вакцинациядан өту қажеттігін ай-
қындайды. Егу жұмыстары бала дүниеге келген 
алғашқы күндерден басталып, жасөспірімдік кезең-
ге дейін жалғасады. Ал ересектер үшін кейбір вак-
циналар бойынша ревакцинация қарастырылған.

Сондықтан әрбір ата-ана баласының екпе 
күнтізбесін біліп, ал ересектер өздерінің ревакци-
нация мерзімдерін бақылауда ұстағаны жөн.

Алғашқы қорғаныс – өмірдің 
алғашқы күндерінен

Сәби дүниеге келгеннен кейін көп ұзамай оның 
инфекциялық ауруларға қарсы қорғанысын қалып-
тастыру жұмыстары басталады. Өмірінің алғашқы 
1–4 күнінде нәрестеге туберкулезге қарсы БЦЖ 
вакцинасы және В вирустық гепатитіне қарсы вак-
цина жасалады.

Туберкулез – әлемде әлі де өзекті болып оты-
рған жұқпалы ауру. Балалар үшін оның ауыр түр-
лері аса қауіпті. БЦЖ вакцинасы баланы туберку-
лездің ауыр түрлерінен қорғауға бағытталған.

Ал В гепатиті – бауырды зақымдайтын виру-
стық инфекция. Ауру созылмалы түрге ауысқан 
жағдайда денсаулыққа елеулі зиян келтіруі мүмкін. 
Сондықтан нәрестеге өмірінің алғашқы күндерінен 
бастап тиісті вакцинация жүргізудің маңызы зор.

Егер қандай да бір себеппен бала белгіленген 
мерзімде вакцина ала алмаса, ата-ана алаңда-
май, тіркелген медициналық ұйымға жүгінуі қажет. 
Медицина қызметкері баланың бұрын алған екпе-
лерін қарап, қажет болған жағдайда вакцинацияны 
толықтырудың жеке тәртібін белгілейді.

Екі айдан бастап маңызды 
екпелер жалғасады

Бала екі айға толғанда оның иммундық қорғаны-
сын күшейтуге бағытталған вакцинацияның келесі 
кезеңі басталады.

Бұл жаста В гепатиті, полиомиелит, көкжөтел, 
дифтерия, сіреспе, b типті гемофильді инфекци-
я және пневмококк инфекциясына қарсы екпелер 
жүргізіледі.

Кей жағдайда бірнеше инфекциядан қорғай-
тын құрамдастырылған вакциналар қолданылады. 
Олардың артықшылығы – балаға жасалатын инъ-
екция санын азайта отырып, бірнеше қауіпті инфек-
циядан бір мезгілде қорғаныс қалыптастыруға мүм-
кіндік беруі.

Үш айында полиомиелитке, көкжөтелге, дифте-
рияға, сіреспеге және b типті гемофильді инфекци-
яға қарсы вакцинация жалғасады.

Төрт айында В гепатиті, полиомиелит, көкжөтел, 
дифтерия, сіреспе, b типті гемофильді инфекция 
және пневмококк инфекциясына қарсы кезекті вак-
цинация жүргізіледі.

Бұл екпелердің әрқайсысының өзіндік маңы-
зы бар. Мәселен, көкжөтел кішкентай балалар-
да ауыр өтуі мүмкін. Дифтерия тыныс алу жолда-
рын зақымдап, ауыр асқынуларға әкелуі ықтимал. 
Сіреспе өте қауіпті инфекция болса, полиомиелит 
тұрақты салдануға дейін жеткізуі мүмкін.

Сондықтан вакцинацияның басты мақсаты – ба-
ла осы инфекциялармен кездеспей тұрып, оның ағ-
засында қорғаныс иммунитетін қалыптастыру.

Бір жастан кейін де 
вакцинация тоқтамайды

Бала 12–15 айға толғанда қызылша, қызамық жә-
не эпидемиялық паротитке қарсы вакцинация жаса-
лады. Сонымен қатар полиомиелит пен пневмококк 
инфекциясына қарсы ревакцинация жүргізіледі.

Қызылша – өте жұқпалы инфекция. Оны кейде 
балалардың жеңіл ауруы ретінде қабылдайтындар 
кездеседі. Алайда қызылша пневмония, жүйке жүй-
есінің зақымдануы және басқа да ауыр асқынуларға 
себеп болуы мүмкін.

Қызамықтың қауіптілігі жүкті әйелдер үшін ерек-
ше. Жүктілік кезінде қызамық инфекциясын жұқтыру 
болашақ баланың денсаулығына ауыр зардап кел-
тіруі ықтимал.

Ал эпидемиялық паротит, яғни халық арасында 
«шошқа мойын» деп аталатын аурудың да асқыну 
қаупі бар.

Осы инфекциялардың алдын алудың ең тиімді 
жолдарының бірі – вакцинациядан уақытында өту.

18 айдағы ревакцинацияның 
маңызы

18 айда балаға көкжөтел, дифтерия, сіреспе, 
полиомиелит және b типті гемофильді инфекцияға 
қарсы ревакцинация жасалады.

Ревакцинация бұрын қалыптасқан иммундық 
қорғанысты күшейту үшін қажет.

Кейбір ата-аналар бала алғашқы екпелерін 
алғаннан кейін вакцинацияның кейінгі кезеңдерін 
аса маңызды деп санамауы мүмкін. Алайда иммун-
дық қорғанысты қалыптастыру үшін бірқатар вак-
циналарды бірнеше рет енгізу қажет. Сондықтан 
Ұлттық егу күнтізбесінде белгіленген мерзімдерді 

сақтау – баланың денсаулығын қорғаудағы маңы-
зды қадам.

А гепатитіне қарсы вакцинация
Ұлттық егу күнтізбесіне сәйкес балаларға 2 жә-

не 2,5 жаста А вирустық гепатитіне қарсы вакцина-
ция жүргізіледі.

А гепатиті – бауырды зақымдайтын жұқпалы ау-
ру. Ол көбінесе ластанған су мен тағам арқылы, 
сондай-ақ тұрмыстық қарым-қатынас кезінде тара-
луы мүмкін.

Ауру кезінде дене қызуының көтерілуі, әлсіздік, 
тәбеттің төмендеуі және басқа да белгілер байқа-
луы мүмкін. Сондықтан бұл инфекциядан алдын 
ала қорғанудың маңызы зор.

Мектепке дейінгі кезеңдегі 
маңызды екпелер

Бала 6 жасқа, яғни 1-сыныпқа барған кезде вак-
цинацияның тағы бір маңызды кезеңі басталады.

Бұл уақытта қызылша, қызамық және эпидеми-
ялық паротитке қарсы қайта вакцинация жасала-
ды. Сонымен қатар көкжөтел, дифтерия және сіре-
спеге қарсы ревакцинация жүргізіледі.

Мектеп – балалар көп жиналатын орта. Оқушы-
лар күн сайын бір-бірімен тығыз қарым-қатына-
ста болады. Сондықтан мектепке дейін баланың 
жоспарлы екпелерінің толық болуы оның өз ден-
саулығы үшін де, айналасындағы балалар үшін де 
маңызды.

Жасөспірімдерге АПВ-ға 
қарсы вакцинация

Соңғы жылдары адам папилломавирусына 
(АПВ) қарсы вакцинацияға ерекше көңіл бөлініп ке-
леді.

Қазақстанның Ұлттық егу күнтізбесінде АПВ-ға 
қарсы вакцинация қарастырылған. Ол 11 және 11,5 
жастағы балаларға жүргізіледі.

Адам папилломавирусы – кең таралған вирус. 
Оның кейбір түрлері онкологиялық аурулардың да-
муына себеп болуы мүмкін. Сондықтан АПВ-ға қар-
сы вакцинацияның мақсаты – адам вируспен кезде-
спей тұрып иммундық қорғаныс қалыптастыру.

Ата-аналар бұл мәселені медицина қызмет-
керімен талқылап, вакцинацияның маңызы мен 
жүргізілу тәртібі туралы толық ақпарат алғаны жөн.

16 жаста және одан 
кейінгі ревакцинация

Вакцинация балалық шақпен аяқталмайды.
16 жаста дифтерия мен сіреспеге қарсы ревак-

цинация жүргізіледі. Бұдан кейін бұл вакциналар-
дан әр 10 жыл сайын өту қажет.

Ересектердің көбі мектеп жасында алған екпе-
лерін есінде сақтағанымен, кейінгі ревакцинаци-
я мерзімдерін ұмытып жатады. Алайда дифтерия 
мен сіреспе тек балаларға ғана қауіп төндірмейді.

Сіреспе қоздырғышы қоршаған ортада кезде-
седі. Сондықтан жарақат, кесілген немесе тесілген 
жер арқылы инфекция жұғуы мүмкін. Осы себепті 
ересектерге де өздерінің вакцинация мәртебесін 
бақылау маңызды.

Тұмау маусымы жақындады: 
екпе алуды ұмытпаңыз

Күздің келуімен бірге тұмау және басқа да же-
дел респираторлық вирустық инфекциялардың та-
ралу қаупі артады.

Тұмауды жай ғана суық тию деп қабылдауға 
болмайды. Ол дене қызуының жоғарылауы, қал-
тырау, әлсіздік, бас және бұлшықет ауыруы, жөтел 
сияқты белгілермен өтуі мүмкін. Кейбір адамдарда 
тұмау ауыр асқынуларға әкелуі ықтимал.

Тұмауға қарсы вакцинация – инфекцияның ал-
дын алудың тиімді әдістерінің бірі.

Тұмау вирустары үнемі өзгеріп отыратын-
дықтан, вакциналар да әр маусымға қарай жаңар-
тылып отырады. Сондықтан жыл сайын тұмауға 
қарсы вакцина алу қажеттілігі туындайды.

Күз – тұмауға қарсы вакцинация туралы ой-
ланып, қажетті жағдайда екпе алатын кезең.

Тұмауға қарсы екпені 
қайдан алуға болады?

Қазақстан тұрғындары тұмауға қарсы вакцина-
ция мәселесі бойынша ең алдымен тіркелген жері 
бойынша емханаға хабарласа алады.

Әдетте күзгі вакцинация науқаны басталған кез-
де медициналық ұйымдарда вакцина алу тәртібі, 
екпе жүргізілетін кабинеттер және тегін вакцина 
алуға жататын азаматтардың санаттары туралы 
ақпарат беріледі.

Сондықтан өз емханаңызға хабарласып:
► тұмауға қарсы вакцинацияның басталғанын;

► вакцинаның медициналық ұйымға түскенін;
► тегін вакцина алуға жататыныңызды;
►алдын ала жазылу қажеттігін;
►вакцинациядан өту үшін қандай құжаттар қа-

жет екенін нақтылап алған жөн.
Егер азамат тегін вакцинация жүргізілетін са-

натқа кірмесе, медицина ұйымынан ақылы негізде 
вакцина алу мүмкіндігі туралы ақпарат сұрауға бо-
лады.

Екпе уақытында жасалмаса, 
не істеу керек?

Кейде бала сырқаттанып қалуына немесе басқа 
да себептерге байланысты жоспарлы екпесін 
белгіленген уақытта ала алмай қалады. Мұндай 
жағдайда вакцинациядан бас тартуға болмайды.

Ең дұрысы – тіркелген емханаға барып, медици-
на қызметкеріне жүгіну.

Маман баланың медициналық құжаттарын қа-
рап, бұрын қандай екпелер алғанын анықтайды жә-
не жетіспейтін вакциналарды толықтырудың жеке 
кестесін белгілейді.

Ересектер де өздерінің екпе мәртебесін емхана 
арқылы тексере алады.

Екпе күнтізбесін өз бетінше өзгертуге, вакци-
на дозалары арасындағы аралықты өздігінен бел-
гілеуге немесе бұрынғы вакцинация курсын қайта 
бастауға болмайды. Мұндай мәселелерді медици-
на қызметкері шешеді.

Вакцинация алдында 
дәрігер тексеруі қажет

Профилактикалық вакцинация алдында адам-
ның денсаулық жағдайы медицина қызметкері та-
рапынан бағаланады. Маман қажетті мәліметтерді 
нақтылап, вакцинацияға қатысты ақпарат береді 
және тиісті медициналық жағдайларды ескереді.

Екпеден кейін кейбір адамдарда инъекция са-
лынған жерде ауырсыну, қызару, аздап ісіну, әл-
сіздік немесе дене қызуының көтерілуі сияқты 
уақытша реакциялар болуы мүмкін.

Егер вакцинадан кейін денсаулық жағдайында 
ерекше немесе айқын өзгерістер байқалса, меди-
циналық көмекке жүгіну қажет.

Ұлттық егу күнтізбесін әр 
отбасы білуі керек

Қазақстандағы Ұлттық егу күнтізбесі адамды 
өмірінің әр кезеңінде бірқатар қауіпті инфекциялар-
дан қорғауға бағытталған.

Негізгі кезеңдерді тағы бір рет еске салсақ:
1–4 күн: туберкулезге (БЦЖ) және В гепатитіне 

қарсы вакцинация.
2 ай: В гепатиті, полиомиелит, көкжөтел, дифте-

рия, сіреспе, b типті гемофильді инфекция және 
пневмококк инфекциясына қарсы вакцинация.

3 ай: полиомиелит, көкжөтел, дифтерия, сіреспе 
және b типті гемофильді инфекцияға қарсы вакци-
нация.

4 ай: В гепатиті, полиомиелит, көкжөтел, дифте-
рия, сіреспе, b типті гемофильді инфекция және 
пневмококк инфекциясына қарсы вакцинация.

12–15 ай: қызылша, қызамық және эпидеми-
ялық паротитке қарсы вакцинация, сондай-ақ по-
лиомиелит пен пневмококк инфекциясына қарсы 
ревакцинация.

18 ай: көкжөтел, дифтерия, сіреспе, полиомие-
лит және b типті гемофильді инфекцияға қарсы ре-
вакцинация.

2 және 2,5 жас: А гепатитіне қарсы вакцинация.
6 жас: қызылша, қызамық және эпидемиялық 

паротитке қарсы вакцинация, сондай-ақ көкжөтел, 
дифтерия және сіреспеге қарсы ревакцинация.

11 және 11,5 жас: адам папилломавирусына 
қарсы вакцинация.

16 жастан бастап әр 10 жыл сайын: дифтерия 
мен сіреспеге қарсы ревакцинация.

Сонымен қатар эпидемиологиялық көрсет-
кіштерге байланысты халықтың жекелеген топта-
рына басқа да инфекцияларға қарсы қосымша вак-
цинация жүргізілуі мүмкін.

Денсаулыққа жауапкершілік – 
әрқайсымыздан басталады

Вакцинация – жұқпалы аурулардың алдын 
алуға мүмкіндік беретін маңызды медициналық ша-
ра. Оның тиімділігі тек жеке адамның денсаулығын 
қорғаумен шектелмейді. Халық арасында вакцина-
ция деңгейі жоғары болған сайын инфекциялардың 
таралу мүмкіндігі де төмендейді.

Әсіресе медициналық себептермен вакцина-
ция ала алмайтын немесе инфекциялық ауруды 
ауыр өткеру қаупі жоғары адамдарды қорғау үшін 
қоғамдағы иммундық қорғаныстың маңызы зор.

Сондықтан әр ата-ана баласының екпе күнтіз-
бесін бақылап, жоспарлы вакцинация мерзімдерін 
өткізіп алмауы керек. Ересектер де дифтерия мен 
сіреспеге қарсы әр он жыл сайын жасалатын ре-
вакцинацияны ұмытпағаны жөн.

Ал күзгі кезеңде тұмауға қарсы вакцинация 
мәселесін де назардан тыс қалдырмаған дұрыс.

Егер қандай да бір екпе уақытында жасалмай 
қалған болса, бұл вакцинациядан бас тартуға се-
беп емес. Тіркелген жеріңіз бойынша емханаға 
жүгініп, медицина қызметкерінен кеңес алу – ең 
дұрыс қадам.

Денсаулықты сақтаудың ең жақсы жолы – ауру-
ды емдеуді күтпей, оның алдын алу.

Екпе – бірнеше минуттық медициналық ша-
ра болғанымен, оның адам денсаулығын қорға-
удағы маңызы зор. Өз денсаулығымызға жау-
апкершілікпен қарау – өзіміз үшін де, жақында-
рымыз үшін де, тұтас қоғам үшін де маңызды.

Тұмауға қарсы вакцинация туралы 
толық ақпарат алу үшін:

 8(71336)60002;

 8(778)8700883.

ОБЪЯВЛЕНИЕ
27.10.2026 г. в 11:00 в Актюбинской обл., Каргалинском районе, 

с.Степной, ул.Д.Конаева, 5, в здании сельского клуба 27.10.2026 г.  
в 15:00 в Актюбинской области,  Хромтауском районе, с. 

Сарысай, ул. Валерия Величко, 34, в здании сельского клуба.

Проводятся общественные слушания в форме открытого собра-
ния по материалам: Раздел Охраны Окружающей среды (РООС); 
Нормативов допустимых выбросов (НДВ); Программы управлении 
отходами (ПУО);  Программы экологического контроля (ПЭК); План 
природоохранных мероприятий (ППМ) к «Рекультивации нарушен-
ных земельных участков ТОО «Тас Трейд KZ» при добычи магмати-
ческих горных пород: строительный камень (базальт), размещения 
отвалов пород и плодородного слоя почвы с подъездной дорогой 
в лицензионный период на месторождении «Мамытское» (Скали-
стый) в Хромтауском районе Актюбинской области»

Заказчик проекта – ТОО «Тас Трейд KZ», БИН 250140006101
Юридический адрес: г.Актобе, район Астана, микрорайон Ал-

тын Орда, дом 14В, 28, тел 87012482411. 
Разработчик проекта – ИП «Eco-Logic», Республика Казахстан, 

100008, г. Караганда, ул. Жамбула, 1,21, тел: 87077231069.
Территория воздействия: 
Актюбинская область, Хромтауский район, Кызылсуский с.о.,  

с. Сарысай
Актюбинская область, Каргалинский район, Степное с.о., с.Степ-

ное.
Географические координаты условного центра участка: 

50°32’31.17ʹʹС, 58°44’32.68ʹʹВ.
С материалами проекта можно ознакомиться на портале НБД 

СОС и ПР (https://ndbecology.gov.kz/) и сайте ГУ «Управление при-
родных ресурсов и регулирования природопользования Актюбин-
ской области» в разделе «Общественные слушания». 

Дополнительную информацию можно получить по адре-
су: Республика Казахстан, 100008, г. Караганда, ул. Жамбула, 1,21 
e-mail: dr.hadron@mail.ru. Тел. 87085228255

Замечания и предложения принимаются не позднее трех ра-
бочих дней до даты проведения общественных слушаний: на 
портале ndbecology.gov.kz и  эл.почте: aktobe.uprrp@yandex.kz.

В случае введения чрезвычайного положения и (или) ограничи-
тельных мероприятий, в том числе карантина, чрезвычайных си-
туаций социального, природного и техногенного характера, обще-
ственные слушания проводятся в онлайн-режиме. Ссылка на он-
лайн подключение:

https://us06web.zoom.us/j/2349387375?pwd=CJqL7z9DzLiBOeaM9
on UHFFbXGQsSO.1, идентификатор конференции: 234 938 7375, 
код: 1ed70s.

ХАБАРЛАНДЫРУ
27.10.2026 ж. сағат 11:00-де Ақтөбе облысы,  

Қарғалы ауданы, Степной ауылы, Д. Қонаев көшесі, 5, ауылдық 
клуб ғимаратында 27.10.2026 ж. сағат 15: 00-де  

Ақтөбе облысы, Хромтау ауданы, Сарысай ауылы,  
Валерий Величко көшесі, 34, ауылдық клуб ғимаратында.

Ашық жиналыс нысанында мына материалдар бойынша қоғам-
дық тыңдаулар өткізіледі: Қоршаған ортаны қорғау бөлімі (ҚОҚЖ); 
Рұқсат етілген шығарындылар нормативы (РШН); Қалдықтарды 
басқару бағдарламалары (ҚББ); Экологиялық бақылау бағдарла-
малары (ЭББ); «Тас Трейд KZ» ЖШС-нің магматикалық тау жыны-
старын: құрылыс тастарын (базальт) өндіру кезінде бүлінген жер 
учаскелерін рекультивациялау, лицензиялық кезеңде «Мамытско-
е» кен орнында кірме жолмен жыныстардың үйінділерін және то-
пырақтың құнарлы қабатын орналастыру кезінде табиғатты қорғау 
іс-шараларының жоспары (ТҚІ) Ақтөбе облысы Хромтау ауданында.

Жобаның тапсырыс берушісі - «Тас Трейд KZ» ЖШС, БСН 
250140006101

Заңды мекен-жайы: Ақтөбе қаласы, Астана ауданы, Алтын Орда 
ықшам ауданы, 14В үй, 28, тел 87012482411.

Жобаны әзірлеуші - «Eco-Logic» ЖК, Қазақстан Республикасы, 
100008, Қарағанды қ., Жамбыл к-сі, 1,21. тел: 87077231069.

Әсер ету аумағы:
1. Ақтөбе облысы, Хромтау ауданы, Қызылсу ауылы, Сарысай 

ауылы
2. Ақтөбе облысы, Қарғалы ауданы, Степное с.
Учаскенің бұрыштық нүктелерінің географиялық координаттары: 

50°32’31.17ʹʹС, 58°44’32.68ʹʹВ.
Жоба материалдарымен ҚО ТРЖ ҰДБ порталдың (https://

ndbecology.gov.kz/) және «Ақтөбе облысының Табиғи ресурстар жә-
не табиғат пайдалануды реттеу басқармасы» ММ сайтында «Қоғам-
дық тыңдаулар»бөлімінде танысуға болады. 

Қосымша ақпаратты мына мекенжай бойынша алуға бола-
ды: Қазақстан Республикасы, 100008, Қарағанды қ., Жамбыл к-сі, 
1,21, e-mail: dr.hadron@mail.ru, тел. 87085228255

Ескертулер мен ұсыныстар қоғамдық тыңдаулар өткізілетін 
күнге дейін үш жұмыс күнінен кешіктірілмей қабылданады: 
порталда ndbecology.gov.kz және эл.почта бойынша: aktobe.uprrp@
yandex.kz.

Төтенше жағдай және (немесе) шектеу іс-шаралары, оның ішін-
де карантин, әлеуметтік, табиғи және техногендік сипаттағы төтен-
ше жағдайлар енгізілген жағдайда, қоғамдық тыңдаулар онлайн-ре-
жимде өткізіледі. Интернеттегі байланыс сілтемесі:

https://us06web.zoom.us/j/2349387375?pwd=CJqL7z9DzLiBOeaM9
on UHFFbXGQsSO.1, конференция идентификаторы: 234 938 7375, 
код: 1ed70s.


